 ԱՄՓՈՓԱԹԵՐԹ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն
	24.06.2026 թ. 
N 01/34-3/16642-2026

	Նախագծով առաջարկվում է միջծրագրային վերաբաշխման միջոցով «1111. Բարձրագույն և հետբուհական մասնագիտական կրթության ծրագիր» ծրագրի «11007. Եվրոպական բարձրագույն կրթական տարածքի անդամակցությամբ պայմանավորված բարձրագույն մասնագիտական կրթության համակարգի բարեփոխումներ» միջոցառման գծով նախատեսված ֆինանսական միջոցներից 25.0 մլն դրամը և «12002. Հետբուհական մասնագիտական կրթություն ստացող ուսանողների կրթաթոշակ բուհական հաստատություններում» միջոցառումից՝ 41.2 մլն դրամը, ընդամենը՝ 66.2 մլն դրամն ուղղել «1162. Գիտական և գիտատեխնիկական հետազոտությունների ծրագիր» ծրագրի «11002. Գիտական ենթակառուցվածքի արդիականացում» միջոցառման «Գիտության մասսայականացման աջակցություն» ծախսային ուղղությանը՝ 2026 թվականի հուլիսի 22-ից 24-ը «Մատենադարան» Մ. Մաշտոցի անվան հին ձեռագրերի գիտահետազոտական ինստիտուտում (այսուհետ՝ Մատենադարան) Մխիթար Սեբաստացու 350-ամյակին նվիրված 3-րդ Հայագիտական միջազգային կոնգրեսի (այսուհետ՝ Կոնգրես) անցկացումն ապահովելու նպատակով:
Վերոգրյալի կապակցությամբ հայտնում ենք հետևյալը.
Գրությամբ բարձրացված հարցը ՀՀ ԿԳՄՍ նախարարության կողմից չի ներկայացվել 2026 թվականի բյուջետային հայտով, հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել տվյալ տարվա պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում: Հետևաբար, ներկայացված ծախսերը չեն կարող որակվել որպես առաջնահերթ ծախսեր:
Ավելին, հաշվի առնելով ՀՀ 2026 թվականի պետական բյուջեի սահմանափակ հարկաբյուջետային հնարավորությունները, ինչպես նաև ԿԳՄՍ Նախարարության կողմից հավելյալ ծախսային կարիքների առաջադրումը, մասնավորապես, կազմակերպություններին տրամադրված դրամաշնորհների գծով ԱԱՀ-ի գումարի նախատեսումը և այլն, առաջարկում ենք տնտեսվող գումարներն ուղղել արդեն իսկ ստանձնած պարտավորությունների գծով ծախսային կարիքների բավարարմանը, ինչպես նաև հնարավորինս սահմանափակել ծախսերի վերաբաշխումները՝ զերծ մնալով պետական բյուջեի համար լրացուցիչ ծախսային պարտավորություններ ստանձնելուց:

Ինչ վերաբերում է Կոնգրեսի անցկացման և վերջինիս ծախսերի նախահաշվին (66.2 մլն դրամ, ներառյալ ԱԱՀ-ն), հայտնում ենք հետևյալը.
- Նախագծին կից ներկայացված չեն Կոնգրեսի անցկացման ծրագիրը, իրականացվելիք միջոցառումների մանրամասն նկարագրությունը, որով կհիմնավորվեն ծախսերի նախահաշվում ընդգրկված ծառայությունների և աշխատանքների իրականացման անհրաժեշտությունն ու ծավալները (մասնավորապես, Կոնգրեսի բացման և փակման արարողություններին նախատեսվում է երաժշտական խմբերի մասնակցություն),
-	 նախահաշվում ներառված «Անձնակազմի վարձատրություն» բաժնում հիմնավորման կարիք ունի աշխատակիցների քանակը (ծրագրի հեղինակ, 6 համակարգողներ, 5 կազմակերպիչներ), աշխատավարձերի չափերը,
- նախահաշվում ներառված ծախսային ուղղությունները ներկայացված են առանց հիմնավորված հաշվարկների և ծախսերի գնագոյացման վերաբերյալ տեղեկատվության:

Միաժամանակ, հայտնում ենք, որ Նախագծով ներկայացված նվազեցումները հնարավոր չէ կատարել վերջինում ներառված ծախսային միջոցառումների պայմանագրային պարտավորություններով ծանրաբեռնվածության և համապատասխան կարգադրիչների կողմից պակասեցումները չկատարելու պատճառով։

	














ՉԻ ընդունվել:
ՀՀ ԿԳՄՍ նախարարության կողմից ներկայացվել է 2026-2028թթ. ՄԺԾԾ հայտով, մասնավորապես՝  շուրջ 18.5  մլրդ դրամ, որի մեջ ընդգրկված էր նաև Կոնգրեսի անցկացման ծրագիրը, սակայն ՀՀ ֆինանսների նախարարության կողմից հաստատման է ներկայացվել ընդամենը 14.6 մլրդ դրամը:





[bookmark: _GoBack]Ընդունվել է:
Նախագծին կից ներկայացվել է Կոնգրեսի անցկացման ծրագիրը, իսկ Նախագծի հիմնավորման մեջ ներկայացվել են ծախսերի հիմնավորվածության 3 հիմնական սկզբունքները, որոնք կիրառվել են նախահաշիվը կազմելու ժամանակ:






Ընդունվել է:
Նախագծով ներկայացված նվազեցումները կատարվել են:



